
	       1․  ՀՀ վարչապետի աշխատակազմի իրավաբանական վարչություն
	20․01.2022թ.

	
	N 02/12.8/1245-2022

	1. Նախագծի 5-րդ հոդվածով և 12-րդ հոդվածով նախատեսված է, որ կառավարության կողմից պետք է հաստատվեն ենթաօրենսդրական իրավական ակտեր, սակայն նախագծի անցումային դրույթներում սահմանված չէ ենթաօրենսդրական նորմատիվ իրավական ակտի ընդունման նախատեսվող ժամկետը, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթներին:
Նույն նկատառումը վերաբերում է նախագծի 6-րդ հոդվածով նախատեսված աղբահանության և սանիտարական մաքրման ոլորտի պետական կառավարման լիազորված մարմնի կողմից հաստատման ենթակա իրավական ակտին:
2. Նախագծի 15-րդ հոդվածով լրացվող 19.2-րդ հոդվածի 2-րդ մասի 1-ին կետով նշվում է, որ աղբահանության ոլորտում  տնտեսական խթանները ներառում են արտոնություններ, ինչը որոշակիության սկզբունքի տեսանկյունից խնդրահարույց է, քանի որ հասկանալի չէ, թե ի՞նչ արտոնությունների մասին է խոսքը և ո՞վ է այդ արտոնությունները կիրառելու իրավասություն ունեցող սուբյեկտը:
Բացի այդ, նույն հոդվածի նույն մասով սահմանվում է, որ աղբահանության ոլորտում  կիրառվում են տնտեսական խթաններ, մասնավորապես՝ ֆիզիկական և իրավաբանական անձանց համար սույն Օրենքի 19.2 հոդվածում ամրագրված վճարների նվազեցում, սակայն հարկ է նշել, որ 19.2-րդ հոդվածում որևէ վճար ամրագրված չէ:
3. Նախագծով սահմանվում են մի շարք արգելող/սահմանափակող նորմեր և պարտավորություններ, մասնավորապես՝ նախագծի 7-րդ, 10-րդ և 12-րդ հոդվածներով, մինչդեռ պարզ չէ «Վարչական իրավախախտումների վերաբերյալ» օրենսգրքում դրանց համար պատասխանատվության միջոցներ նախատեսված են, թե ոչ:

4. Նախագծի 2-րդ հոդվածով նախատեսված 3-րդ հոդվածի նոր խմբագրության մեջ բացակայում է «աղբ» եզրույթի հասկացությունը, ինչը ամփոփաթերթում բացատրվում է նրանով, որ ՀՀ օրենսդրության մեջ կրկնություններից խուսափելու համար հղում է տրվել «Թափոնների մասին» ՀՀ օրենքի սահմանմանը, մինչդեռ անհրաժեշտ է նշել, որ «Թափոնների մասին» ՀՀ օրենքը նույնպես «աղբ» եզրույթի հասկացությունը չի սահմանում:
Բացի այդ, անհրաժեշտ է ապահովել նախագծի մի շարք եզրույթների միատեսակ կիրառումը, օրինակ՝ նույն հոդվածի 1-ին մասի 22-րդ կետով որպես աղբի սեփականատեր նշված «անհատ ձեռներեց» և «անհատ ձեռնարկատեր» սահմանումները:
	Ընդունվել է։  
Նախագիծը լրացվել է համապատասխան դրույթով։ 



Ընդունվել է։


Ընդունվել է։ 
Դրույթը խմբագրվել է։ 



Ընդունվել է։ Խմբագրվել է։



Ընդունվել է։  Օրենսդրական փաթեթում ներառվել է նաև «Վարչական իրավախախտումների մասին ՀՀ օրենսգրքում փոփոխություններ և լրացումներ կատարելու մասին» օրենքի նախագիծը։

Ընդունվել է։ 
Լրացվել է հասկացությունը։



Ընդունվել է։
Խմբագրվել է։

	2 ՀՀ վարչապետի աշխատակազմի Կարգավորման ազդեցության գնահատման վարչություն
	20․01.2022թ.

	
	N 02/12.8/1245-2022

	1. Համաձայն Նախագծի 7-րդ հոդվածի՝ «Աղբահանության և սանիտարական մաքրման մասին» ՀՀ օրենքը (այսուհետ՝ Օրենք)  նախատեսում է լրացնել 4.4 հոդվածով, ըստ որի՝ «կոշտ կենցաղային աղբի առաջացումը կանխելու և դրանց քանակը նվազեցնելու նպատակով իրականացվում են համապարփակ հետևյալ միջոցառումները՝
1) սակավաթափոն և  աղբ չառաջացնող միջոցառումների և տեխնոլոգիաների կիրառում.
2) առաջացող աղբի առավելագույնս օգտահանում.
3)  աղբի տեսակավորված հավաքման համար տեղական ինքնակառավարման մարմինների կողմից համապատասխան պայմանների և ենթակառուցվածքների ստեղծում:»:
Սակայն պարզ չէ օրենքում միջոցառումների թվարկման նպատակահարմարությունը, ինչպես նաև անհասկանալի է, թե ում կողմից կամ ինչ ժամկետներում են իրականացվելու սահմանված միջոցառումները:
2. Համաձայն Նախագծի 10-րդ և 12-րդ հոդվածների՝
· Աղբամաններում արգելվում է  տեղադրել կամ պահել հատուկ աղբը, այրվող, շիկացած կամ տաք ու խոշոր եզրաչափերով աղբը,  բժշկական թափոնները,  ձյունը և սառույցը, ինչպես նաև այլ թափոններ, որոնք կարող են վնաս հասցնել աղբ հեռացնող անձանց կյանքին և առողջությանը:
· Արգելվում է հեղուկ աղբի, ինչպես նաև պայթուցիկ, դյուրավառ, բժշկական, սպանդանոցներից և  այլ կենսաբանական աղբի տեղադրումը աղբավայրերում։
· Արգելվում է աղբավայրում թափոնների բաց եղանակով այրումը։ 
Սակայն նշված նորմերը խախտելու համար պատասխանատվություն չի նախատեսվում:
3. Համաձայն Նախագծի 12-րդ հոդվածի՝ սահմանափակվում է  կենսաքայքայվող աղբի տեղադրումը աղբավայրերում: Պարզ չէ, թե ինչ է իրենից ենթադրում «սահմանափակումը», ում կողմից և ինչպես է սահմանափակվելու կենսաքայքայվող աղբի տեղադրումը աղբավայրերում:




4. Համաձայն Նախագծի 15-րդ հոդվածի՝ Օրենքն առաջարկվում է լրացնել 19.1 հոդվածով, ըստ որի՝ աղբի հետ գործածության ոլորտում գործում են հետևյալ դրույքաչափերը.
1) օպերատորի ծառայությունների դիմաց դրույքաչափ.
2) կոշտ կենցաղային աղբի վնասազերծման դրույքաչափ.
3) կոշտ կենցաղային աղբի օգտահանման և վերամշակման դրույքաչափ.
4) կոշտ կենցաղային աղբից էներգիայի վերականգնման դրույքաչափ.
5) կոշտ կենցաղային աղբի աղբավայրում տեղադրելու դրույքաչափ:»:
Այսպիսով, նախ Նախագծով սահմանվում են ոչ թե դրույքաչափեր, այլ անվանումներ,  բացի այդ պարզ չէ, թե ով է դրանք սահմանելու:
5. Համաձայն Նախագծի 15-րդ հոդվածի՝ Օրենքը առաջարկվում է լրացնել նաև 19.2 հոդվածով, ըստ որի՝ «աղբահանության ոլորտում ՀՀ օրենսդրությամբ սահմանված կարգով կիրառվում են տնտեսական խթաններ, որոնք ներառում են՝ 
1) արտոնություններ՝ ֆիզիկական և իրավաբանական անձանց կողմից ռեսուրսախնայող, սակավաթափոն և անթափոն տեխնոլոգիաների ներդրման դեպքում.
2) ֆիզիկական և իրավաբանական անձանց համար սույն Օրենքի 19.2 հոդվածում ամրագրված վճարների նվազեցում՝ լավագույն հասանելի ռեսուրսախնայող, անթափոն կամ սակավաթափոն տեխնոլոգիաներ կիրառելու դեպքում։»։
Անհասկանալի է,  թե  ինչ արտոնություններ են կիրառվելու, ում կողմից, որ դեպքում  և ինչ բովանդակության կամ ծավալի, ինչ վճարների նվազեցման մասին է խոսք գնում:
Հաշվի առնելով վերը նշվածը, գտնում ենք որ Նախագիծը ենթակա է լրամշակման:
	Օրենքի նախագծով առաջարկվում է ամրագրել աղբահանության ոլորտում երկրի որդեգրած  ռազնավարական քաղաքականությունը, ուղղությունները, մոտեցումները, որոնք  ներառվել են նախագծի մեջ հաշվի առնելով միջազգային փորձի ուսումնասիրության արդյունքները, այլ երկրների օրենքների մեջ ներառումը։ Դրա հետ մեկտեղ,  նշված քաղաքականության դրույթների ամրագրման ներառման համար նաև հիմք է հանդիսացել  պետության կողմից ստանձնած միջազգային պարտավորությունների ապահովումը։







Ընդունվել է։ 
Տես՝ իրավաբ․վարչության կարծիքի 3-րդ կետի վերաբերյալ մեկնաբանությունները։






Օրենքի նախագծով առաջարկվում է ամրագրել աղբահանության ոլորտում երկրի որդեգրած  ռազնավարական քաղաքականությունը, ուղղությունները, մոտեցումները, որոնք  ներառվել են նախագծի մեջ հաշվի առնելով միջազգային փորձի ուսումնասիրության արդյունքները, այլ երկրների օրենքների մեջ ներառումը։ Դրա հետ մեկտեղ,  նշված քաղաքականության դրույթների ամրագրման ներառման համար նաև հիմք է հանդիսացել  պետության կողմից ստանձնած միջազգային պարտավորությունների ապահովումը


Օրենքի նախագծով առաջարկվում է ամրագրել օրենքով աղբի հետ գործածության դրույքաչափերի կազմը, ինչը հիմք կհանդիսանա օրենքով սահմանված դրույքաչափեր հաշվարկող և  սահմանող իրավասություն ունեցող անձանց  համար։ Ինչպես նաև  նշված դրույթի ներառման համար հաշվի են առնվել միջազգային փորձի ուսումնասիրությունները, մասնավորապես, որ նշված դրույթը ամրագրված է տարբեր երկրների օրենսդրության մեջ և նաև բխում է պետության ստանձնած միջազգային պարտավորություններից։


Ընդունվել է։  Խմբագրվել է։ 









Ընդունվել է, լրամշակվել է։

	     3․  ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	20․01.2022թ.

	
	N 02/12.8/1245-2022

	  1․ Նախագծի 2-րդ հոդվածով խմբագրվող օրենքի 3-րդ հոդվածի 1-ին մասի 4-րդ կետում առաջարկում եմ հստակեցնել «առանձնահատուկ միջոցառում» ձևակերպումը՝ իրավական որոշակիությունն ապահովելու նպատակով:

2․ Նախագծով տարանջատվում են կոշտ կենցաղային և կենսաքայքայվող /օրգանական/ աղբի տեսակները և տրվում են վերջիններիս սահմանումները: Միաժամանակ, Նախագծի 2-րդ հոդվածով սահմանվում են «աղբաման», «աղբամուղ», «աղբահավաք խուց» և «աղբամանների հարթակ» հասկացությունները, որոնք բնորոշվում են որպես միայն կոշտ կենցաղային աղբի համար նախատեսված տարողություններ և տարածքներ: Նույնը վերաբերում է նաև «աղբի հեռացման» հասկացությանը: 		Հաշվի առնելով վերոգրյալը՝ առաջարկում եմ սահմանել համապատասխան ընթացակարգեր նաև կենսաքայքայվող /օրգանական/ աղբի վերաբերյալ, քանի որ վերջինս  դուրս է մնում Նախագծի կարգավորման շրջանակից: Նույնը վերաբերում է նաև  Նախագծի 7-րդ հոդվածով լրացվող 4.4-րդ հոդվածով սահմանվող դրույթներին, որոնք վերաբերում են  միայն կոշտ կենցաղային աղբի առաջացման կանխարգելման և դրանց քանակի նվազեցման ընդհանուր պահանջներին: Վերոգրյալի համատեքստում, կարծում եմ, լրացուցիչ քննարկման կարիք ունի նաև կենսաքայքայվող /օրգանական/ աղբի վերաբերյալ նույնաբովանդակ կարգավորում նախատեսելու անհրաժեշտությունը: 
Միաժամանակ, նշված հոդվածով սահմանվում են կարգավորումներ՝ սակավաթափոն և  աղբ չառաջացնող միջոցառումների և տեխնոլոգիաների կիրառման և առաջացող աղբի առավելագույնս օգտահանման վերաբերյալ, սակայն Նախագծից պարզ չէ, թե ում կողմից պետք է ապահովվեն նշված պահանջները, ում կողմից է վերահսկվելու դրանց պահպանումը, իսկ չպահպանման պարագայում՝ ինչ իրավական հետևանքներ են առաջանալու: 
  3․ Նախագծի 2-րդ հոդվածի 19-րդ և 20-րդ կետերում տրվում են համապատասխանաբար աղբի օգտահանման և աղբի վերաօգտագործման սահմանումները, սակայն 19-րդ կետում օգտագործվում է «աղբի օգտագործում», իսկ 20-րդ կետում՝ «թափոնների օգտագործում» եզրույթները: Իրավական որոշակիությունն ապահովելու և գործնականում հնարավոր տարընթերցումներից խուսափելու նպատակով առաջարկում եմ ապահովել միատեսակ մոտեցում՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, որի համաձայն նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները:
 4․ Նախագծի 2-րդ հոդվածի 22-րդ կետում առաջարկում եմ հանել «անհատ ձեռներեց» բառերը՝ հիմք ընդունելով Քաղաքացիական օրենսգիրքը և «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքը, որոնցով նման հասկացություն նախատեսված չէ:
  5․ Նախագծի 2-րդ հոդվածով խմբագրվող օրենքի 3-րդ հոդվածի 1-ին մասի 14-րդ կետի համաձայն՝ աղբավայրը բնապահպանական, քաղաքաշինական և սանիտարական նորմերին համապատասխան հատուկ ինժեներական կառույցների համակարգ է, որ նախատեսված է աղբի անվնաս տեղադրման, մեկուսացման և չեզոքացման համար: Միաժամանակ, Նախագծի 12-րդ հոդվածով Օրենքի 12-րդ հոդվածի 1-ին մասում կատարվող փոփոխությունների համաձայն՝ աղբը տեղադրվում է բնապահպանական, սանիտարական և քաղաքաշինական նորմերին համապատասխանող աղբավայրերում կամ ենթարկվում է վերամշակման:
Օրենսդրական վերոհիշյալ փոփոխությունների արդյունքում կարող են առաջանալ օրենքի ոչ միանշանակ մեկնաբանման և աղբահանության կազմակերպման բնականոն գործընթացը խոչընդոտող մի շարք խնդիրներ, մասնավորապես.         
ՀՀ օրենսդրության համաձայն՝ բնապահպանական օրենսդրության կատարման ապահովման նկատմամբ աղբահանության, թափոնների կառավարման ոլորտներում վերահսկողություն են իրականցնում տեղական ինքնակառավարման մարմինները և Բնապահպանության և ընդերքի տեսչական մարմինը: Նշվածի համատեքստում կարելի է դիտարկել այն դեպքը, երբ վերոհիշյալ մարմինների կողմից հայտնաբերվում են աղբավայրերում բնապահպանական օրենսդրությամբ սահմանված նորմերի, օրինակ` պետական փորձաքննական եզրակացությամբ սահմանված պահանջների խախտումներ, որոնց մասով  օրենսդրության սահմանված կարգով տրվում են այդ թերությունները վերացնելու վերաբերյալ համապատասխան հանձնարարականներ: 		
Այսպիսով, գործնականում կարող է առաջանալ մի իրավիճակ, երբ աղբ տեղադրողը տեղյալ չլինի վերոգրյալ թերությունների առկայության վերաբերյալ և տեղադրի աղբը աղբավայրում, ինչը, Նախագծով սահմանվող կարգավորումների շրջանակում արդեն իսկ համարվելու է խախտում: Նշվածի համատեքստում պարզ չէ, թե որն է լինելու այն գործիքը, որի միջոցով աղբի տեղափոխումը իրականացնող անձինք հնավորություն են ունենալու տեղեկանալ այս կամ այն աղբավայրի ընթացիկ կարգավիճակի կամ դրա փոփոխության մասին: 
Հարցին լուծում տալու նպատակով առաջարկում եմ Նախագծի 13-րդ հոդվածով նոր խմբագրությամբ շարադրվող Օրենքի 13-րդ հոդվածում նախատեսել լրացուցիչ դրույթ առ այն, որ աղբը պետք է տեղափոխվի  միայն աղբահանության և սանիտարական մաքրման սխեմաներում նշված աղբավայրեր, իսկ Նախագծի ամբողջ տեքստում «բնապահպանական, սանիտարական և քաղաքաշինական նորմերին համապատասխանող» բառերը փոխարինել «աղբահանության և սանիտարական մաքրման սխեմաներում նշված» բառերով՝ միևնույն ժամանակ Նախագծով նախատեսելով առանձին կարգավորում առ այն, որ աղբավայրերը պետք է համապատասխանեն բնապահպանական, սանիտարական և քաղաքաշինական նորմերին, ինչը թույլ կտա համապատասխան իրավասու մարմիններին օրենսդրությամբ սահմանված պարբերականությամբ և ընթացակարգով իրականացնել իրենց վերապահված վերահսկողական գործառույթները՝ բացառելով լրացուցիչ ռիսկերը:
    6․ Նախագծի 6-րդ հոդվածով լրացվող 4.1-րդ կետով որպես աղբահանության և սանիտարական մաքրման ոլորտի պետական կառավարման լիազոր մարմնի իրավասություններ սահմանվում են` աղբահանության և  սանիտարական մաքրման ոլորտը կարգավորող նորմերի ու կարգերի հաստատումը, այդ թվում՝ աղբավայրերի նախագծման, կառուցման, շահագործման ու փակման նորմերն ու կարգերը, աղբի տարբեր տեսակների հավաքման, տեղափոխման, պահման ու հեռացման ընթակարգերը։ Վերոգրյալի համատեքստում անհրաժեշտ է հստակեցնել, թե որ մարմնի կողմից է իրականացվելու նշված նորմերի ու կարգերի, ինչպես նաև աղբի տարբեր տեսակների հավաքման, տեղափոխման, պահման ու հեռացման ընթակարգերի նկատմամբ վերահսկողությունը և ինչ ընթացակարգով։
   7․ Նախագծի 10-րդ հոդվածի 1-ին մասով սահմանվում է դրույթ առ այն, որ կոշտ կենցաղային աղբի հավաքումը կարող է կատարվել նաև անմիջապես աղբ գոյացնողից և հեռացվել անմիջապես աղբատար մեքենա՝ առանց աղբամաններում կուտակելու: Վերոգրյալ մոտեցումը համարելով ընդունելի, այնուամենայնիվ կարծում եմ, որ Նախագծով հստակեցման կարիք ունի այն հանգամանքը, թե գործնականում ինչպես է այն իրագործվելու, ինչի հիման վրա /օրինակ՝ լիազոր մարմնի կողմից սահմանվող կարգին համապատասխան, կամ պայմանագրի հիման վրա և այլն/  և ինչ ընթացակարգով: Իրավական որոշակիությունն ապահովելու նպատակով առաջարկում եմ անդրադառնալ նաև նշված հարցին:
   8․ Նախագծի 10-րդ հոդվածի 4.1-րդ մասի համաձայն՝ աղբամաններում արգելվում է  տեղադրել կամ պահել հատուկ աղբը, այրվող, շիկացած կամ տաք ու խոշոր եզրաչափերով աղբը,  բժշկական թափոնները,  ձյունը և սառույցը, ինչպես նաև այլ թափոններ, որոնք կարող են վնաս հասցնել աղբ հեռացնող անձանց կյանքին և առողջությանը: Վերոգրյալի վերաբերյալ լրացուցիչ հիմնավորման կարիք ունի, թե ում կողմից է վերահսկվելու նշված պահանջի պահպանումը, իսկ վերջինիս խախտման պարագայում ինչ իրավական հետևանքներ են առաջանալու: Նույնը վերաբերում է նաև 12-րդ հոդվածի 2-րդ մասով լրացվող 2.2-րդ  և 2.3-րդ կետերին, որոնցով սահմանվում են դրույթներ առ այն, որ արգելվում է հեղուկ աղբի, ինչպես նաև պայթուցիկ, դյուրավառ, բժշկական, սպանդանոցներից և այլ կենսաբանական աղբի տեղադրումը աղբավայրերում, ինչպես նաև սահմանափակվում է կենսաքայքայվող աղբի տեղադրումը աղբավայրերում:
  9․ Նախագծի 15-րդ հոդվածով սահմանվում է «Աղբի հետ գործածության ոլորտում դրույքաչափեր» վերտառությամբ 19.1-րդ հոդված, սակայն նշված հոդվածում, ըստ էության, որևէ դրույքաչափ չի սահմանվում: Հիմք ընդունելով վերոգրյալը՝ առաջարկում եմ հոդվածի վերնագիրը և բովանդակությունը համապատասխանեցնել միմյանց:  
  10․ Միաժամանակ, ներկայումս գործող օրենսդրության համաձայն՝ 
· իրավաբանական անձը կամ անհատ ձեռնարկատերը, համայնքի ավագանու սահմանած պահանջներին համապատասխան, կարող է իրականացնել շինարարական և խոշոր եզրաչափի աղբի հավաքումը և փոխադրումը` աղբի հավաքման և փոխադրման թույլտվության հիման վրա, 
· աղբի հավաքման և փոխադրման թույլտվություններ կարող են տրամադրվել նաև շինարարական և խոշոր եզրաչափի աղբի աղբահանության վճար վճարողներին՝ աղբն ինքնուրույն հավաքելու և փոխադրելու համար: 
          Սահմանված է նաև աղբահանության և սանիտարական մաքրման կանոնները խախտելու, չսահմանված վայրերում սպառման թափոններ թափելու, այդ թվում՝  շինարարական աղբը համայնքի ղեկավարի սահմանած երթուղով չտեղափոխելու կամ սահմանված կարգով հատկացված վայրում այն չտեղադրելու համար վարչական պատասխանատվություն:
Այնուամենայնիվ, ինչպես փաստում է իրավակիրառ պրակտիկան, վերոգրյալ կարգավորումները բավարար չեն գործնականում շրջակա միջավայրի պահպանության ոլորտում, այդ թվում՝ կառուցապատողների կողմից քաղաքաշինական գործունեության ընթացքում առաջացող թափոնների հեռացումը պատշաճ կարգով կատարելու նկատմամբ արդյունավետ վերահսկողության իրականացնելու համար: Արդյունքում շինարարական գործունեության հետևանքով առաջացած շինարարական աղբը շրջակա միջավայրի վրա ունենում է վնասակար ներգործություն, իսկ գործող կարգավորումները բավարար չեն վերջինիս կանխման համար:	
Հաշվի առնելով վերոգրյալը՝ առաջարկում եմ Նախագծով ստեղծել նաև օրենսդրական հիմքեր, որոնք հնարավորություն կտան հնարավորինս նվազեցնել շինարարական գործունեության վնասակար ազդեցությունը շրջակա միջավայրի վրա, մասնավորապես՝ սահմանել.
· կառուցապատողների համար շինարարական թույլտվություն ստանալուց հետո աղբի հավաքման և փոխադրման թույլտվություն ստանալու համար 1 ամսյա ժամկետում դիմելու կամ նման թույլտվություն ունեցող անձի հետ պայմանագիր կնքելու պարտականություն՝ շինարարական աղբի տեղափոխման գործընթացը կազմակերպելու նպատակով, 
· կառուցապատողների կողմից աղբի հավաքման և փոխադրման թույլտվություն ստանալու կամ նման թույլտվություն ունեցող անձի հետ պայմանագիր կնքելու վերաբերյալ տեղեկատվությունը թույլտվություն ստանալու կամ պայմանագիր կնքելու օրվանից հետո՝ 3 աշխատանքային օրվա ընթացքում շրջակա միջավայրի պահպանության ոլորտում վերահսկողություն իրականացնող տեսչական մարմնին տրամադրելու պարտավորություն,
· համայնքի ղեկավարի կողմից կառուցապատողին շինարարական թույլտվություն տալուց հետո 3 աշխատանքային օրվա ընթացքում այդ մասին շրջակա միջավայրի պահպանության ոլորտում վերահսկողություն իրականացնող տեսչական մարմնին տեղեկատվություն տրամադրելու պահանջ՝ վերջինիս կողմից պատշաճ վերահսկողությունն ապահովելու նպատակով:				Վերոգրյալի համատեքստում առաջարկում եմ նաև Նախագծի փաթեթում ներառել Վարչական իրավախախտումների վերաբերյալ ՀՀ օրենսգրքում փոփոխություն նախատեսող իրավական ակտի նախագիծ՝ սահմանելով վարչական պատասխանատվություն՝ վերոգրյալ դրույթները խախտելու համար:
	Նշված դրույթը վերաբերում է հատուկ աղբին, որի հետ գործածության միջոցառումները նախատեսվում է սահմանել ենթաօրենսդրական ակտերով, քանի որ դրանց ցանկը մեծ է և հնարավոր չէ յուրաքանչյուրի մասով գործածության միջոցառումները ամրագրել օրենքով։ 

Կենսաքայքայվող աղբը՝ կոշտ կենցաղային աղբի մաս է կազմում, և կարգավորումից դուրս չի մնում, օրենքով աղբահանության բոլոր կարգավորող դրույթները վերաբերում են նաև դրանց։  Միաժամանակ կոշտ կենցաղային թափոնների տարբեր հոսքերի ընթացակարգերը՝ /միտված դրանց վերամշակման/, այդ թվում՝ օրգանիկ աղբի,  նախատեսվում է սահմանել ենթաօրենսդրական ակտերով՝ համաձայն «Աղբահանության ոլորտի ռազմավարության և ռազմավարության կիրարկումն ապահովող միջոցառումների»։  








Տես՝ ԿԱԳ վարչության 1-ին կետով ներկայացված կարծիքի վերաբերյալ մեկնաբանությունը։ 





Ընդունվել է։ Խմբագրվել է։ 










Ընդունվել է։ 





Ընդունվել է մասնակի։ 
Նախագծի 12-րդ հոդվածի 1-ին մասը խմբագրվել է։
Ներկայացված դեպքերը, ինչպես նաև այլ դեպքերը առաջարկվում է կարգավորել  ենթաօրենսդրական ակտերով, մասնավորապես աղբավայրերի շահագործման նվազագոււյն նորմերի որը նախատեսվում է հաստատել անմիջապես օրենքի ընդունումից հետո, ինչպես նաև շրջանառվող աղբավայրերի մշտադիտարկման կանոնների դրույթներով և վարչական իրավախախտումների մասին օրենսգրքում նախատեսվող լրացվող դրույթներով։ 
Միաժամանակ, օրենքով  խիստ սահմափակումներ դնել աղբավայրերի մասով՝ այս պահին գտնում ենք ոչ նպատակահարմար, քանի որ հանրպաետությունում չի գործում նորմերին համապատասխան ՇՄԱԳ անցած ոչ մի աղբավայր։ Այս պարագայում ներկայումս բոլորը փակել և արգելել՝ դա կբերի մեծ աղետի, իսկ նորմերին համապատասխան աղբավայրերի կառուցումը մեծ ֆինասնական միջոցներ է պահանջում, և չենք կարող համայնքներին պարտադրել։ Օրինակ հանրապետությունում  առաջին սանիտարական աղբավայրի մասով ՝ սկսվել է 2016 թվականից, շինարարությունը 2020թ-ից, իսկ ավարտը՝ 2022-ին արժեքը ՝ 4,5 մլն եվրո/։










Առաջարկվող դրույթի կիրառումը կբերի գործունեությունների սահմանափակումների։ Մասնավորապես․ աղբավայր շահագործող հնարավոր մասնավոր ընկերությունը կարող է աղբ ընդունել այլ աղբ արտադրողներից՝ համապատասխան մուտքի վճարի կիրառմամբ, ինչը կարող է չներառվել տվյալ բնակավայրի աղբահանության սխեմայում և այլ դեպքեր կարող են լինել։ 







Նշված դրույթները նախատեսվում է սահմանել «Վարչական իրավախախտումների մասին» օրենսգրքում, ինչպես նաև հենց նույն ենթաօրենսդրական ակտերում ու նորմերում։ 








Աղբահավաքության նշված տարբերակը շատ տարածված տարբերակ է, այդ թվում՝ եվրոպական զարգացած երկրներում նույնպես․ կիրառվում է այն քաղաքներում որտեղ աղբամանների տեղադրումը ոչ նպատակահարմար է, կիրառվում է գյուղական բնակավայրերում՝ որտեղ  աղբամանների քանակը բավարար չեն։ Հստակ ժամանակացույցով աղբատար մեքենան հավաքում է աղբը հենց անմիջապես աղբ գոյացնողից։ Այս պարագայում լիազոր մարմինը գործ չունի, կա համայնք, օպերատոր և աղբ գոյացնող։ 


Ընդունվել է։ 
Տես ՝ իրավաբ․վարչության կարծիքի 3-րդ կետի վերաբերյալ մեկնաբանությունները










Ընդունվել է։ 
Խմբագրվել է։ 

















Աղբահանության բնագավառում առկա  են նշվող դեպքերի համար օրենսդրական  կարգավորումները, ինչ վերաբերում է դրանց կիրարկմանը, դա արդեն այլ հարց է։ 








  Ներկայացված դրույթները բազմիցս քննարկվել են, և ներկայումս նույնպես առաջարկում ենք նշված կարգավորումները իրականացնել քաղաքաշինական ոլորտի օրենսդրությամբ, քանի որ հարցը վերաբերում է զուտ կառուցապատման քաղաքաշինական գործընթացին, այդ թվում՝ կառուցապատման  թույլտվությունների տրամադրման ընթացակարգերին /596-Ն որոշում և այլն/։ Միաժամանակ, եթե մեկ տեսակի աղբի համար օրենքով սահմանենք բոլոր ընթացակարգերը, անհրաժեշտ կլինի նաև աղբի մյուս բազմազան հոսքերի համար նույնպես սահամանել, որոնք ոչ պակաս և ավել վնասակար են շրջակա միջավայրի համար։ 
   Այդ իսկ պատճառով աղբահանության ռազմավարությամբ, ինչպես նաև սույն նախագծով՝ 6-րդ հոդվածով,  առաջարկվում է աղբի  տարբեր տեսակի հոսքերի համար կարգավորումների մշակում և հաստատում, այդ թվում շինարարական աղբի հավաքման, տեղափոխման և հնարավոր վերամշակման։ 

  Միաժամանակ հարկ է նշել, որ 2018-2019 թթ լրացումներ են կատարվել ՎԻՎՕ-ում և 43․1 հոդվածի 3․8, 3․9 , 5 և 6-րդ մասերը կարգավորում են շինարարաիկան աղբի հավաքմանն ու փոխադրմանն առնչվող դրույթները։

	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	20․01.2022թ.

	
	N 02/12.8/1245-2022

	1. Նախագծով սահմանվում է, որ ՀՀ աղբահանության և սանիտարական մաքրման գոտիավորված սխեման, աղբահանության ծառայությունների մատուցման պայմանագրերի տիպային ձևը, աղբավայրերի շահագործման կարգը, ինչպես նաև գործող աղբավայրերի բարեկարգման նվազագույն նորմերը և աղբավայրի հսկողության կարգը հաստատում և սահմանում է ՀՀ կառավարությունը, սակայն չի սահմանվում ՀՀ կառավարության կողմից սույն որոշումների ընդունման ժամկետը, որը չի բխում «Նորմատիվ իրավական ակտերի մասին» ՀՀ օրենքի 13-րդ հոդվածի 5-րդ մասի պահանջներից:
2. Նախագծի 2-րդ հոդվածով «Աղբահանության և սանիտարական մաքրման մասին» ՀՀ օրենքի (այսուհետ՝ Օրենք) նոր խմբագրությամբ շարադրվող 3-րդ հոդվածի 1-ին մասի՝ 
ա. համաձայն՝ հստակ սահմանվում են կոշտ կենցաղային աղբի համար նախատեսված տարողություններ և տարածքներ, որոնք բացակայում են այլ տեսակի աղբի (կենսաքայքայվող կամ օրգանական, հատուկ, արտադրական, շինարարական, խոշոր եզրաչափի աղբ) պարագայում: Առաջարկում ենք սահմանել համապատասխան ընթացակարգեր Նախագծի կարգավորման շրջանակից դուրս մնացած աղբի համար ևս՝ նախատեսելով նաև դրանց առաջացման կանխարգելման և քանակի նվազեցման հստակ պահանջներ: 
բ. 16-րդ կետի համաձայն՝ օպերատորը համայնքին/կամ համայնքներին աղբահանության՝ այդ թվում աղբի հավաքման, փոխադրման, աղբավայրում տեղադրման և (կամ) վերամշակման, օգտահանման, վնասազերծման, և (կամ) սանիտարական մաքրման ծառայություններ մատուցող կազմակերպություն (կազմակերպություններ) կամ անհատ ձեռնարկատեր (անհատ ձեռնարկատերեր) է, իսկ Նախագծի 10-րդ հոդվածով Օրենքի 10-րդ հոդվածում լրացվող 3.1 մասի համաձայն՝ Օգտահանման և վերամշակման ենթակա աղբը (թղթե, ապակե, պլաստիկ և կենսաքայքայվող աղբ) հավաքվում է համայնքի, օպերատորի կամ սույն օրենքի 8-րդ հոդվածի 3-րդ մասով նախատեսված անձանց (որոնք են իրավաբանական անձը կամ անհատ ձեռնարկատերը) կողմից տրամադրված առանձնացված աղբամաններում կամ կոնտեյներներում: Սույն կարգավորումներից կարելի է ենթադրել, որ Օրենքում հանդես են գալիս 2 տիպի իրավաբանական անձ կամ անհատ ձեռնարկատեր, որոնց մասով տրվում են նույնաբովանդակ կամ տարբեր կարգավորումներ: Վերոգրյալի հաշվառմամբ՝ կիրառվող ձևակերպումների հստակեցման անհրաժեշտություն է առաջանում:
3. Համաձայն Նախագծի 7-րդ հոդվածի՝ նախատեսում է Օրենքը լրացնել 4.4 հոդվածով, ըստ որի՝ կոշտ կենցաղային աղբի առաջացումը կանխելու և դրանց քանակը նվազեցնելու նպատակով թվարկվում են համապարփակ միջոցառումներ, սակայն պարզ չէ օրենքում միջոցառումների թվարկման նպատակահարմարությունը, ինչպես նաև անհասկանալի է, թե ու՞մ կողմից կամ ի՞նչ ժամկետներում են իրականացվելու սահմանված միջոցառումները, ու՞մ կողմից է վերահսկվելու դրանց պահպանումը, իսկ չպահպանման պարագայում՝ ի՞նչ իրավական հետևանքներ են առաջանալու:
4. Նախագծի 8-րդ հոդվածով նոր խմբագրությամբ շարադրվող Օրենքի 5-րդ հոդվածի 4-րդ մասով սահմանվում է, որ աղբահանության վճարի դրույքաչափի տեսակի  հետ անհամաձայնության դեպքում, ինչպես նաև լրացուցիչ ծառայությունների մատուցման անհրաժեշտության դեպքում՝ աղբահանության ծառայություն մատուցող ու ստացող կողմերի միջև կնքվում է պայմանագիր՝ սահմանելով դրույքաչափը, աղբահանության ծառայությունների մատուցման կարգն ու ձևը, մինչդեռ, նույն հոդվածի 1-ին մասով սահմանվում է, որ աղբահանության վճարը օրենքով սահմանված դրույքաչափերի սահմաններում համայնքի ավագանու կողմից սահմանված չափով համայնքի բյուջե գանձվող պարտադիր գանձույթ է: Սույն կարգավորումը լրացուցիչ քննարկման կարիք ունի՝ հաշվի առնելով այն հանգամանքը, որ հասկանալի չէ, թե ինչպե՞ս է սույն դեպքում կարգավորվելու աղբահանության վճարի գանձումը դրույքաչափերի անհամապատասխանության դեպքում:
5. Նախագծի 10-րդ հոդվածով նոր խմբագրությամբ շարադրվող Օրենքի 10-րդ հոդվածի 1-ին մասի՝ 
ա. 1-ին կետի համաձայն՝ սահմանվում է, որ կոշտ կենցաղային աղբի հավաքումը կարող է կատարվել նաև անմիջապես աղբ գոյացնողից և հեռացվել անմիջապես աղբատար մեքենա՝ առանց աղբամաններում կուտակելու:
Սույն մասով լրացուցիչ քննարկման կարիք ունի, թե ինչպե՞ս է այն իրագործվելու, ինչի՞ հիման վրա և ի՞նչ ընթացակարգերով, կարիք կլինի արդյո՞ք կնքել առանձին պայմանագիր, թե՞ ոչ: 
բ. 3-րդ կետի ձևակերպումը շարահյուսորեն անհրաժեշտ է համապատասխանեցնել 1-ին մասի հետ: 
6. Նախագծի 11-րդ հոդվածով Օրենքի 11-րդ հոդվածում լրացվող 2-րդ մասի համաձայն՝ աղբի փոխադրումն իրականացվում է դրա համար նախատեսված հատուկ մասնագիտացված տեխնիկայի և մասնագիտացված անձնակազմի միջոցով, սակայն հստակեցված չէ, թե ինչպես է ապահովվելու անձնակազմի համապատասխան մասնագիտացումը:
7. Նախագծի՝
1) 6-րդ հոդվածով լրացվող 4.3-րդ հոդվածի 4-րդ մասով սահմանվում է, որ «Հողամասերի սեփականատերերը կամ օգտագործողները, որոնց տարածքում հայտնաբերվել են իրենց չպատկանող աղբ, պարտավոր են այդ մասին տեղեկացնել տեղական ինքնակառավարման մարմնին հայտնաբերելուց ոչ ուշ քան 24 ժամվա ընթացքում: Տեղական ինքնակառավարման մարմինն էլ իր հերթին պարտավոր է միջոցներ ձեռնարկել աղբի սեփականատիրոջ որոշման և դրա հետ գործածության մասով՝ տեղեկացվելուց հետ եռօրյա ժամկետում:
2) 10-րդ հոդվածի 3-րդ մասով լրացվող 4.1-ին մասով առաջարկվում է արգելել աղբամաններում տեղադրել կամ պահել հատուկ աղբը, այրվող, շիկացած կամ տաք ու խոշոր եզրաչափերով աղբը,  բժշկական թափոնները,  ձյունը և սառույցը, ինչպես նաև այլ թափոններ, որոնք կարող են վնաս հասցնել աղբ հեռացնող անձանց կյանքին և առողջությանը:
3) 12-րդ հոդվածի 2-րդ մասով լրացվող՝
ա. 2.2-րդ մասով նախատեսվում է արգելել հեղուկ աղբի, ինչպես նաև  պայթուցիկ, դյուրավառ, բժշկական, սպանդանոցներից և  այլ կենսաբանական աղբի տեղադրումը աղբավայրերում:
բ. 2.4-րդ մասով նախատեսվում է արգելել աղբավայրում թափոնների բաց եղանակով այրումը:
գ. 3.1-ին մասով աղբավայրերը շահագործող օպերատորների համար նախատեսվում է պարտավորություն շրջակա միջավայրի վրա վնասակար ազդեցության բացահայտման և կանխարգելման նպատակով աղբավայրի հսկողության, ինչպես նաև թափոնների ինքնայրումը կանխելու համար հակահրդեհային միջոցառումների իրականացման նպատակով:
Սակայն վերոգրյալ պարտավորություններից և ոչ մեկի չկատարման դեպքում պատասխանատվության միջոց չի սահմանվում: Լրացուցիչ հիմնավորման կարիք ունի նաև, թե ու՞մ կողմից է վերահսկվելու նշված պահանջների պահպանումը:  
Միաժամանակ, լրացվող 2.3-րդ մասի համաձայն՝ սահմանափակվում է  կենսաքայքայվող աղբի տեղադրումը աղբավայրերում: Պարզ չէ, թե ի՞նչ է իրենից ենթադրում «սահմանափակումը», ու՞մ կողմից և ինչպե՞ս է սահմանափակվելու կենսաքայքայվող աղբի տեղադրումը աղբավայրերում: 
8. Նախագծի 13-րդ հոդվածով նոր խմբագրությամբ շարադրվող Օրենքի 13-րդ հոդվածի 3-րդ մասի 6-րդ կետում «վնասազերծման» բառից հետո անհրաժեշտ է լրացել «օբյեկտներ» բառը:
9. Նախագծի 14-րդ հոդվածով նոր խմբագրությամբ շարադրվող Օրենքի 14-րդ հոդվածի 3.1-ին մասով սահմանվում է, որ ոչ բնակելի շենք-շինությունների ու  տարածքների սեփականատերը սահմանված դրույքաչափերի հետ անհամաձայնության վերաբերյալ գրավոր ներկայացնում է համապատասխան համայնքի ղեկավարին կամ Օրենքի 8-րդ հոդվածի 3-րդ մասով սահմանված անձանց, որոնք մատուցում են աղբահանության ծառայություններ: Սույն մասով հարկ է նշել, որ հետևյալ ձևակերպմամբ կարգավորումից բաց է թողնվում օպերատորը, որը համաձայն Օրենքի՝ ևս աղբահանության ծառայություն մատուցող է:
10. Նախագծի 15-րդ հոդվածով լրացվող՝
1) 19.1-ին հոդվածի՝ 
ա. 1-ին մասով սահմանվում են աղբի հետ գործածության ոլորտում 5 դրույքաչափեր: 
Սույն մասով հարկ է նշել, ըստ էության, որևէ դրույքաչափ չի սահմանվում, այլ միայն անվանումներ, բացի այդ պարզ չէ, թե ո՞վ է դրանք սահմանելու:
բ. 1-ին մասի 4-րդ կետում կիրառվող «էներգիայի վերականգնում» ձևակերպումը լրացուցիչ քննարկման անհրաժեշտություն ունի:
2) 19.2-րդ հոդվածի 2-րդ մասի՝ 
ա. 1-ին կետի համաձայն՝ ֆիզիկական և իրավաբանական անձանց կողմից ռեսուրսախնայող, սակավաթափոն և անթափոն տեխնոլոգիաների ներդրման դեպքում կիրառվելու են արտոնություններ, սակայն հստակեցված չէ,  թե  ի՞նչպիսի արտոնություններ են կիրառվելու, ու՞մ կողմից և ի՞նչ ծավալի:
բ. 2-րդ կետում տրվող հղումը խմբագրման կարիք ունի, քանի որ 19.2-րդ հոդվածով վճարներ ամրագրված չեն:
11. Շինարարական գործունեության վնասակար ազդեցությունը շրջակա միջավայրի վրա նվազեցնելու նպատակով՝ առաջարկում ենք քննարկել կառուցապատողների համար շինարարական թույլտվություն ստանալուց հետո աղբի հավաքման և փոխադրման թույլտվություն ստանալու համար հստակ ժամկետում դիմելու կամ նման թույլտվություն ունեցող անձի հետ պայմանագիր կնքելու պարտականություն սահմանելու անհրաժեշտության հարցը՝ շինարարական աղբի տեղափոխման գործընթացը կազմակերպելու նպատակով:
12. Նախագծի համարակալումը շտկման կարիք ունի:
	Տես՝ իրավաբանական վարչության կարծիքի 1-ին կետի վերաբերյալ մեկնաբանությունը։









Տես՝  Տեսչական ՄԱՀԳ –ի կարծիքի 1-ին կետի վերաբերյալ մեկնաբանությունը։
Միաժամանակ, Նախագծի 2-րդ հոդվածով սահմանվում են սույն օրենքի իմաստով սույն օրենքում օգտագործվող հիմնական հասկացությունները։  Հարկ է նշել, որ նախագծով ամրագրվում է տարբեր տեսակի հոսքերի համար ընթացակարգերի սահմանում։ 

Օրենքի նախագծով  հասկացությունների մեջ սահմանվում է աղբահանության «օպերատորի» հասկացությունը՝ որը իրականացնում է աղբահանությունը, իսկ  10-րդ հոդվածում նշված գործառույթները օրենքով չի սահմանափակում, և այն կարող է իրականացնել այլ ցանկացած իրավաբանական անձ կամ անհատ ձեռնարկատեր՝ համայնքի ղեկավարի թույլտվությամբ։








Տես՝ ԿԱԳ վարչության կարծիքի 1-ին կետի վերաբերյալ մեկնաբանությունը։  






  Հարցը բազմիցս քննարկվել է համայնքների, այդ թվում Երևանի քաղաքապետարանի հետ, ի դեպ համայնքների առաջարկությամբ է փոփոխությունը կատարվում։ Աղբահանության վճարը տեղական վճար է, և պարտադիր պետք է վճարվի, իսկ վճարի չափի մասով՝ օրենքով բացառելով սահմանափակումները, հնարավորություն է ընձեռվում այլընտրանքային վճարի, ըստ ծավալի, քաշի, կամ անձերի թվի։ Օրենքով կարգավորվում է նշված դրույթը,այդ թվում՝ կարգավորված են նաև  նաև «Վարչական իրավախախտումների մասին « օրենսգրքով։ 







Տես ՝  Տեսչական ՄԱՀԳ –ի կարծիքի 7-րդ կետի վերաբերյալ մեկնաբանությունը։ 




 Ընդունվել է։

Ընդունվել է , խմբագրվել է։  Հարկ է նշել, որ մշակվել են նաև աղբի հավաքման ու փոխադրման կազմակերպությունների համար անհրաժեշտ պահանջները։ 




Տես ՝ իրավաբանական վարչության կարծիքի 3-րդ կետի վերաբերյալ մեկնաբանությունները։

























Տես՝ ԿԱԳ վարչության կարծիքի 3-րդ կետի վերաբերյալ մեկնաբանությունը։


Ընդունվել է։


Ընդունվել է։
Խմբագրվել է։








Տես՝ ԿԱԳ վարչության կարծիքի 4-րդ կետի վերաբերյալ մեկնաբանությունը։
 

Պատրաստ ենք քննարկման։


Տես՝ իրավաբանական վարչության կարծիքի 2-րդ կետի վերաբերյալ մեկնաբանությունը 
Ընդունվել է։  

Տես՝ իրավաբանական վարչության կարծիքի 2-րդ կետի վերաբերյալ մեկնաբանությունը 
Տես ՝  Տեսչական ՄԱՀԳ –ի կարծիքի 10-րդ կետի վերաբերյալ մեկնաբանությունը։ 


Ընդունվել է։



